
энг асосийси масофадан турган ҳолда бутун фаолият бўйича қарорлар қабул 

қилиш, реал воқеаликдан хабардорлик, бизнес режаларни режалаштириш, 

бошқариш ва фаолият самарадорлик учун муҳим аҳамият касб этади.  

Юқорида чорва фермер ҳўжаликларини рақамлаштириш ва рақамли 

технологияларни жорий қилиш орқали яратиладиган “Ақлли чорва” 

платформасининг имкониятларини тахлил қилинди.  

PLF ТЕХНОЛОГИЯЛАРИНИ ҚЎЛЛАШ МУАММОЛАРИ ВА 

ТАВСИЯЛАР 

т.ф.д., проф. А.Х.Нишанов (ТАТУ), 

PhD, Э.С.Бабаджанов (IL-392103072 лойиҳа раҳбари, ТАТУ DSc докторант) 

PLF (Precision Livestock Farming - Аниқ Чорвачилик) концепцияси 

татбиқ қилиш даражаси турли омилларга боғлиқ бўлади, масалан, махаллий 

бозорда технологяни ўрнатиш ва хизмат кўрсатиш қимматлиги, фермер ёши, 

таълим даражаси, ўрганиш услуби, мақсадлари, фермер хўжалиги ҳажми, 

бизнеснинг мураккаблиги, ижара ҳақи, риск, ишлаб чиқариш тури, фермер 

хўжалигига ташқи таъсир, фаолиятдаги инновацион ёндашув, жамоа 

аъзоларининг ахборот ва технологиядан фойдаланиш кўникмаси ва бошқа 

умумий харажатлар. Қуйида ушбу технологияни жорий қилишдаги 

муаммолар келтирилади: 

1) кўп сонли ҳайвонларнинг катта масштабли географик ҳудудларида 

тарқалганлиги. Сутдор сигирларнинг аксарияти кичик фермаларга тегишли 

бўлиб, улар бундай технологияларни сотиб олишга имкониятлари етмайди. 

Чунки, энг кичик автоматик сут соғиш залларида камида 10 сигир параллел 

соғишга мўлжалланган.  

2) кичик фермер ҳўжаликларига технология учун катта сармоя 

киритилиши ишлаб чиқариш ҳаражатлари (меҳнат, асбоб-ускуналар, техник 

хизмат кўрсатиш ва бошқалар) ва сут таннархини оширади. 

3) ҳайвонлар ҳар хил иқтисодий параметрларга эга турли зотларга 

тегишли бўлиши бу технологияни қўллашда қийинчиликлар туғдиради.  

4) IT воситалари ва инфратузилмаси етарли даражада эмаслиги ҳамда 

фермер/ветеринарларининг компьютер саводхонлиги пастлиги соҳада ушбу 

технологиядан фойдаланмасликга сабаб бўлмоқда.  

5) аниқ технология ҳайвонлар фаровонлигига боғлиқ мунозаралар келиб 

чиқиши мумкин [5].  

6) PLF камроқ "қўлда" бошқарув ва кўпроқ маълумотларга асосланган 

ёндашуви билан чорвачилик амалиётини ўзгартириши мумкин [6]. 

7) фермерларида PLF татбиқи ўзини оқлаши керак.  

8) PLF технологияларининг иқтисодий самарадорлигини баҳолаш 

бўйича иқтисодий ҳисоб-китоблар деярли йўқ.  

9) автоматлаштиришнинг юқори даражаси ҳам қарамликни оширади, 

яъни агар интеграциялашган тизимдаги битта компонент ишламай қолса, 

бутун тизим ишламаслиги мумкин.  

10) Мазкур технология мунтазам маълумотларни тўплаш, таҳлил қилиш 

ва мавжуд маълумотларни шарҳлашни талаб қилади, бу эса малакали кадрлар 

томонидан амалга оширилади.  

11) PLF татбиқи учун ферма ходимларидан турли кўникмалар талаб 

қилади [4]. Натижада мослаштирилган тизимлар фермер ҳўжаликлари 

ходимлари ва хизмат кўрсатувчи провайдерларнинг ишдан бўшатилишига 

олиб келади.  

12) баъзи ҳолларда PLF унумдорлигига антенна доираси, географик 

жойлашуви, тегларни мўлжалга олиш, ускуна носозлиги, вақтинчалик паст 

рухсатлар ва бошқалар таъсир қилиши ҳамда ортиқча кириш-чиқиш сабабли 

маълумотларни узатишдаги хатоликлар ҳам кузатилиши мумкин. 

13) Ўсиб бораётган талабга қарамай, кўпгина тижоратда мавжуд бўлган 

PLF технологияларини амалга ошириш даражаси чекланган. Фермерлар PLF 

технологияларига сармоя киритиш борасида ноаниқлик бор [3, 8]. Бу 

ноаниқлик PLF технологиялари фермада жорий этилганда вақтдаги қўшимча 

иқтисодий қиймат ҳақида маълумот йўқлиги билан боғлиқ.  

14) PLF технологиялар афзалликлари дархол билинмайди ва амалга 

оширишда маблағ билан бирга кўпроқ бошқарув тажрибасини талаб қилади. 

15) Ривожланаётган мамлакатларда қўллаш самараси ва ҳаражатларга 

оид аниқ тадқиқот натижаларининг йўқлиги фермерларнинг технологияни 

ўзлаштиришга бўлган қизиқишини йўқотишига сабаб бўлади. PLF 

технологияларини татбиқ қилиш суръатларини ошириш учун технологиянинг 

иқтисодий натижаларини янада чуқурроқ ўрганиш керак [2].  

PLF-нинг кўпгина афзалликлари меҳнат ва кўникмалар билан боғлиқ. 

Бунда бир томондан ходимлар малакасининг етишмаслиги, иккинчи томондан 

фермер хўжалиги ходимларининг малакаси пасайиш муаммолари 

ривожланаётган давлатларда ушбу технологияларнинг ёмон қабул 

қилинишига олиб келмоқда. 

Ҳозирги вазиятда, турли хил муҳим омиллар учун тегишли ўлчаш ва 

таҳлил қилиш усулларининг етишмаслиги сабабли аниқ қишлоқ хўжалиги, 

айниқса, аниқ сут фермалари потенциалини чеклайди. Маълумотлар 

сифати/мавжудлигидаги камчиликлар ҳам аниқ технологияларни намойиш 

қилиш ва жорий этишда жиддий тўсиқ бўлади. Шу нуқтаи назардан, 

ривожланаётган мамлакатларда аниқ чорвачиликни жорий қилиш ва ишга 

тушириш стратегияларини таклиф қилишга ҳаракат қилинади [7]. 

– Аниқ чорвачиликнинг умумий муҳитини ўрганиш учун сут чорвачилик, 

муҳандислар, ишлаб чиқарувчилар ва иқтисодчилар каби турли 

соҳалардаги олимларни ўз ичига олган фанлараро гуруҳларни яратиш. 

– Технологик воситалар қиммат бўлгани учун фермерларни қўллаб-

қувватловчи ташкилотлар ташкил этиш ечимлардан бири бўлади. 

– Аниқ фермерчилик натижаларини кўрсатиш учун фермер далаларида 

тажриба-синовлар ўтказилиши керак. 

– Технологияларни самарали қўллаш бўйича билим ва маслаҳат 

хизматлари орқали фермерларнинг хабардорликни ошириш.  

– Технологиялар томонидан тақдим этилган маълумотлардан тўлиқ 

фойдаланиш учун зарур бўлган бошқарув амалиётларини қўллаш керак. 

Хусусан, аниқ сут чорвачилиги бўйича назорат қилувчи университет 

тадқиқотлари уни фермада татбиқ қилишни бир вақтда биргаликда 

ўтказишлари керак. 

– Технология дастлаб ривожланиш имкониятига эга илғор фермаларда 

татбиқ қилиш лозим. 

– Каттароқ масштабда кўпайтириш мумкин бўлган пилот лойиҳаларни 

ишлаб чиқиш учун фермерларга тўлиқ техник ёрдам кўрсатинг. 

– PLF аниқ ҳаракатлар билан боғлиқ аниқ муаммоларни ҳал қилиши 

керак. PLF тизимлари томонидан тўпланган маълумотлардан 

фойдаланиб, қорамоллар махсулдорлигини яхшилаш ва рентабеллигини 

ошириши мумкин. 






